
OLIMPIADA NAȚIONALĂ DE LIMBA ȘI LITERATURA RROMANI 
 

ETAPA JUDEȚEANĂ 
 

Anul şcolar 2023-2024 
 

23 martie 2024 

ANUL IX DE STUDIU 
 

 

 Toate subiectele sunt obligatorii.  

 Se acordă 10 puncte din oficiu. 

 Timpul de lucru efectiv este de 3 ore. 
 

O JEKHTO SUBIJÈKTO 32 pùnkturǎ 

DEL PES O TÈKSTO  

„O Phuro sas jekh but prinʒardo kaśtàri and-o pesqo gavorro. Lesqo ćaćo anav na maj 

ʒanelas les khonik, savorre phenenas lesqe o Phuro. And-o pesqo ʒivipen kerdǎsas but kaśtesqe 

butǎ, tha’ so maj but kerdǎsas muzikaqe instrumènturǎ. O Phuro ʒanelas te kerel i maj laćhi 

skrìpka thaj i maj laćhi kòbza, tha’ vi le maj śukar duruvlǎ thaj nàjurǎ. Tha’ akana kamelas jekh 

muzikaqo instumènto sar na maj dikhlǎsas pes, savo te del le maj śukar baśa, kadja sar śundǎs 

vov varekana and-jekh suno. 

Kodolesqe, trebulas les jekh kaśt kaj te ankalavel le devlikane baśa, jekh kaśt sar o arcàro, 

o fàgo vaj o pendex. Kana sasas but tikno, o Phuro śundǎsas kaθar pesqo pàpus ke le maj laćhe 

muzikaqe instrumènturǎ inklen andar o kaśt  savo sas malado kaθar i strafin thaj e dudǎθar andar i 

maruthenqi jag. Nakhlǎs o vaxt thaj o Phuro sa godǐsarelas sar si te avel kadava instrumènto. 

Texarinǎθe, e Phuresqe sasas les te ʒal karing veś. Uśtilǎsas jekhe dikhipnaça, jekhe 

śukare suneça and-e pesqi godǐ, thaj ʒanelas ke kadava si ćaćes. O dikhipen sasas sar jekh 

kaśtesqo fǎlo, savo kerelas le maj śukar baśa! Si dur o veś, tha’ o kaśtari kerel pesqe truśul, liel 

pesqo tover thaj telǎrel, lośalo. "Si mùsaj te resav aděs. Mirro ilo phenel ke si te arakhav kadava 

rukh, vi te rodava sa o veś" - godisarel pes vov. 3i rǎt le marutha patǎrdenas o devel sar jekh kali 

kuri. E maruthenqo baśavipen śunelas pes zorales thaj but paśe, tha’ o phuro kamlǎs te ʒal maj 

angle p-e pesqo drom. 

O Phuro ʒalas angle, andar o veś so sikavelas sar kana sasas maśkaral rǎtǎθe. Xancïvar 

mićǒlas sode jekh dudǎqi ućhal, kaθar i jag so xunavelas o ćèro. Le baśa śunenas pen maj zorales 

thaj i dud dikhelas pes sa maj paśe. Jekhevaraθar, śundǎs pes jekh baro baśibaś thaj jekh bari 

dud xutilǎs maśkar e marutha, aćhavindoj duje phirenθe anglal o Phuro, and-jekh sano thaj na 

dòsta ućo rukh. 

"- Baro san Devl!a", phenel vov. O Phuro na traśal. Xatǎrdǎs. Prinʒardǎs o dikhipen saveça 

uśtilǎs texarinǎθe thaj khonʒarel pesqe o tover. Kodova sas o rukh! Jekh pendex azbajlo 

balvalǎθar thaj tatǎrdo khamesθar. Jekh pendex azbajlo kaθar i devlikani jag! 

Andar o pendex o Phuro kerdǎs pesqo jekhto cimbàlo. Lesqe baśa anenas godǐ e 

balvalǎθar vi le briśindesqe baśipnasθar, von tatǎrenas o dǐ kasqe delas kan, kadja sar le 

khamesqe phraja tatǎrdenas o pendex p-o drom andar o veś.”     

(O kaśtàri thaj pesqo suno – palal o Źupter Borkoj)                   

O jekhto subijèkto            _________  (32 pùnkturǎ) 

 

1. Xramosaren savo si o tìtulo, o autòro thaj e personàźurǎ e dine literàro operaqe!  

                6 pùnkturǎ 

2. Roden thaj xramosaren panʒ alava save si ka-o genitìvo kèzo!    5 pùnkturǎ 

3. Roden thaj xramosaren andar o dino tèksto panʒ ʒuvlikane navnǎ/ substantìvurǎ! Xramosaren 

ka-e savo kèzo si von!                  5 pùnkturǎ 

4. Roden thaj xramosaren andar o dino tèksto trin paśnavnǎ/ adźektìvurǎ! Xramosaren ka-e savo 

komparaciaqo gràdo si von!            3 pùnkturǎ 

5. Roden thaj xramosaren andar o dino tèksto śtar kernavnǎ/ vèrburǎ. Xramosaren k-e savo 

mòdo thaj vaxt si von!            4 pùnkturǎ 

6. Roden thaj xramosaren andar o dino tèksto panʒ ʒenutne sarnavnǎ/ pronòmbrurǎ. Sikaven 

and-e savo kèzo si von!           5 pùnkturǎ 

7. Xramosaren savi si e thulǎrde alavenqi sintàktiko fùnkcia andar i propozìcia: „E maruthenqo 

baśavipen śunelas pes zorales thaj but paśe” !         4 pùnkturǎ 

 

O dujto subijèkto      ____________        (58 pùnkturǎ) 

1. Ambolden gaʒikanes o tèksto dino maj opre!      20 pùnkturǎ 

 

2. Nakhaven i sintàgma „i gàlbeno guruvni” andar savorre siklile kèzurǎ, ka-o jekhipen vi ka-o 

butipen!           8 pùnkturǎ 

 

3. Nakhaven i kernavni „perel” ka-e savorre mòdurǎ thaj vaxta.    8 pùnkturǎ 

 

4. Ambolden and-i rromani ćhib!        16 pùnkturǎ 

 

a) Bunicul meu este un cântăreţ renumit, iar unchiul tău este un foarte bun instrumentist.  
b) Când tu ai plecat în oraş să vinzi struguri negri mari şi dulci, fratele tău culegea perele 

coapte.  

c) La Olimpiada Județeană de Limba Rromani au venit elevi din tot județul care s-au 

pregătit foarte mult împreună cu profesorii lor. 

d) De 8 Aprilie – Ziua Internţională a Rromilor, am realizat un program artistic cu cântece, 

dansuri şi poezii în limbile română, rromani și engleză. 

5. Xramosaren, and-e śov-efta rèndurǎ, so tume xatǎren andar o godǎver phenipen: „Kas si les 

jekh profèsia na merel bokhaθar”!                 6 pùnkturǎ 

 


